
	
		
		
		
			
				
					
					
    



					
		
				
					

					ముంగిలి
				
			
	
				
					

					యాదృచ్చికం
				
			


		
				
					

					లాగినవండి
				
			


		
				
					

					అమరికలు
				
			


		
				
					

					విరాళాలు
				
			


		
				
					
					వికీసోర్స్ గురించి
				
			
	
				
					
					అస్వీకారములు
				
			





					
				
				
					
						[image: వికీసోర్స్]


						
					
				

					
				
					
					
				

				
	    
వెతుకు
	


		
					
				
			

		
		
			
			

			

			
			
				
					పుట:నీలాసుందరీపరిణయము.pdf/84

					

				

				
		
				
				    
భాష
				
		
	
				
				    
వీక్షించు
				
		
	
				
				    
సవరించు
				
		




				

			

			
				ఈ పుట అచ్చుదిద్దబడ్డది



	తే.	
తమ్మపడిగము మంచిగందంపుఁగోర

పచ్చికస్తురిపెట్టె సంపంగెనూనె

గిండులను గల్గి కన్నులపండుగైన

పచ్చిరాకట్టుగొనబుటుప్పరిగలోన.

	ఆ.	
పెండ్లికొడుకు నిలిపి బిఱబిఱం గన్నెకు

సొగసు దిద్ది వేడ్క లిగురులొత్తఁ

బడకయింటికడకుఁ బరుగునఁ దోడ్కొని

చనుచుఁ బల్కిరపుడు సకియ లెల్ల.

	తే.	
చెలియ! మును నీవు గోరినచెలువుఁ డిప్పు

డించువిల్కానిపని కెప్పుడెప్పుడంచుఁ

దివురుచున్నాఁడు పడకింటఁ దవిలి తమిని

బ్రొద్దు జరుపకు మిఁకఁ జాల ముద్దరాల!

	క.	
అగ్గలపువలపునను మును

బెగ్గడిలుచు నుండి యిపుడు పెనిమిటితోడన్

డగ్గఱఁ బోయినయప్పుడు

సిగ్గేటికిఁ బొడమెనమ్మ చిత్తరుబొమ్మా!

	సీ.	
ముగుద! రమ్మని డాయ మగఁడు చీరినయప్డు

            కదియక మార్మలంగెదవు సుమ్ము

వగకాఁడు మొరకొంగు దిగిచి సెజ్జకుఁ దార్ప

            సడిగొట్టి వెనుకకుఁ జనెదు సుమ్ము

వెన్నుఁడు కపురంపువిడియం బొసంగిన

            నొదిఁగి కైకొనక యుండెదవు సుమ్ము

చెలువుండు పయ్యెదఁ దొలఁగింప గమకింపఁ

            గేలు మాడిటి పెనంగెదవు సుమ్ము

